
 Të dhëna të përgjithshme për Bashkinë Vorë 
 

- Bashkia e Vorës, në kuadër të reformës territoriale, ka pësuar 
ndryshime të konsiderueshme, në sipërfaqe bujqësore, në territor dhe 
numurin e popullsisë. Territori administrativ i Bashkisë Vorë është 
82.86 km2. ( Preza 26.27 km2, Berxulli 12.28 km2, Vora 44.17 km2) 

- Bashkia e re ka tre njësi administrative, qendrën e saj Vorën dhe 
njësitë administrative Prezë e Bërxullë. Territorin administrativ të 
bashkisë e përbëjnë 22 fshatra si: Bregshkozë, Ndërmjetës, Ahmetaq, 
Palaq, Prezë, Gjeç Kodër, Gërdec, Shargë, Fushë Prezë, Marqinet, 
Muçaj, Mukaj, Brukë, Bërxull, Kodër Bërxullë, Domje 1 dhe Domje 2, 
Kodër Vorë, Picar, Gjokaj, Marikaj, Kuç. Toka bujqesore e ndarë në 16 
zona kadastrale.  

- Vora me njësitë administrative sipas të dhënave zyrtare disponon pyje, 
livadhe e kullota me sip. 1428.11 Ha, rezervuarë 8 nga këto në 
funksion te plotë 5, ndërsa rezervuari Marikaj është boshatisur dhe 
jemi në pritje të rikonstruksionit të plotë të tij.  

- Popullsia totale e bashkisë është 39.068 banorë të shpërndarë përkatësisht sipas 3 
njësive administrative:  

-   
1- Vora me popullsi 20.848 banorë.  
2- Njësia administrative Bërxullë 10.700 banorë.  
3- Njësia administrative Prezë 7.570 banorë.  

 

Vora: pozicioni gjeografik i saj 
 

 Vora ndodhet në kryqëzimin kryesor rrugor të Shqipërisë, ku lidhet Tirana 
me Durrësin dhe veriu me jugun e vendit. Përfshihet në prefekturën e 
Tiranës e pozicionuar në gjerësinë gjeografike: veri 41030’56’’; jug: 
41007’10’’; gjatësi gjeografike: lindje:20013’29’’, perëndim:19035’32’’. 
Ka reliev kodrinor-fushor me shtrirje gjeografike 12.5 km veri-jug dhe 
6.2 km në drejtimin lindje-perëndim.  

 
 Qyteti i Vorës gjendet në lartësinë 75 metra mbi nivelin e detit, kodrat e 

bukura e veshura me ullinj, pemë e pyje, janë relativisht në lartësinë 500 

metra. Si mjedis jetësor bën pjesë në zonën mesdhetare, ndërsa si kat 
bimor bën pjesë në katin e shkurreve mesdhetare.  

 
Historikisht rajoni ynë njihet për ullinjtë shekullorë në shpatet dhe kodrat 
piktoreske, ku vend të rëndësishëm zënë vreshtat, pemtoret, pjeshka, 
thana, kumbulla, shega dhe agrumet. 

 

 Kufizimi me njësitë vendore dhe kufitare 
 

 

Bashkia e Vorës, bën pjesë në zonën qëndrore të Shqipërisë dhe kufizohet në 
Veri me Krujën, në Lindje me bashkinë Kamëz, në Jug me bashkinë e Tiranës, 
në Perëndim me Shijakun e Durrësin. Bashkia jonë është nyja lidhëse ose 
kryqi natyror, me veriun e Shqipërisë me jugun dhe bregdetin e Adriatikut. 

Bashkia Vorë ndodhet 9 km nga Aeroporti i Rinasit, duke ndjekur me makinë 
rrugën e vjetër, ndërsa 13 km me rrugën e Re të autostradës. Vora ndodhet 
16 km larg nga Tirana kryeqyteti i Shqipërisë, 18 km me portin e Durrësit 
dhe 53 km me Krujën.  

Distancat me njësitë administrative nisur nga Bashkia Vorë janë si më 
poshtë: Vorë – Prezë 8.2 km, Vorë Bërxullë 6.1 km. Pozicionimi gjeografik, 
pasuritë dhe resurset natyrore që ajo mban në gjirin e saj, kanë bërë të 
mundur dhe vendosjen e një numuri të konsiderueshëm të bizneseve të 
ndryshme të cilat shërbejnë si leva të fuqishme të zhvillimit të ekonomisë.  

Ndërsa bujqësia ka historinë e saj, që flet me gjuhën shekullore të ullishtave, 
të vreshtave, sipërfaqeve të mëdha të tokës bujqësore, të kulturave 
bujqësore të hershme, mbjelljes së fidanëve, sipërfaqeve të shtuara të 
serave, tokave të mbjella me të gjitha perimet stinore, të rezervuarve etj. 

Njësia administrative Prezë  
 

 Pjesë e përbërse e Bashkisë Vorë është dhe njësia administrative Prezë. 
Sipas të dhënave të Gj, Civile kjo njësi administrative ka 7.570  banorë.   
 

- Preza njihet si një nga fshatrat më të hershëm të Qarkut Tiranë e cila 
ndodhet në veri-perëndim të Tiranës. Historinë e trevës se Prezës e 
tregon çdo pëllëmbë tokë e saj, me rrënjë mijëravjeçare.  Kjo trevë zë 
një vend të rëndësishëm në trashëgiminë historike, rajonale e 
kombëtare. Peisazhi i Prezës dëshmon e flet vetë ashtu si Kalaja 
historike me muret, bedenat, frëngjitë, kulla e sahatit, pusi mijëra vjeçar, 
etj.  

 
- Arkiva dhe burime historike dëshmojnë për kalanë antike të Prezës dhe 

monumente të tjera historike e kulturore të rëndësisë së veçantë. Ndër 
to janë: Marlin Barletit në veprën e tij, “Historia e Skënderbeut”, Barleti, 
K. Frashëri, F. Noli, L. Skëndo, K. Biçoku, J. Kastrati deri te studiuesi Th. 
Ippen, i cili e konsideron qytezë të vjetër Prezën, duke u shprehur se 
nëpër Prezë kalonte “rruga bregdetare romake që vinte nga Lissusi 
(Lezha) dhe nëpë Prezë vazhdonte drejt Durrësit”. Në kohën e mbretërisë 
1938 Preza është trajtuar si vend historik dhe turistik.  

 
- Preza me bukurinë e saj ka tërhequr vëmëndjen e gjithkujt që e ka 

vizituar. Këtë e favorizon pozicionimi në mes të trekëndëshit Tiranë, 
Durrës e Rinas dhe distanca e shkurtër që ka me Tiranën 22 km, me 
Durrësin 30 km me Rinasin 6 km, dhe Krujën 18 km.  

 
- Krahas trashëgimisë historiko-kulturore do gjejmë dhe bujarinë 

prezjane, shijen e kuzhinës tradicionale, shijen e verës së kuqe dhe të 
bardhë “Enol”, me prodhim vendas, shijen e vajit të ullirit “Kusho”, që 
njihet I preferuar dhe eksportuar që në shek. XVIII, drejt Venedikut dhe 
Shën Markut.  

 
- Drejtimi kryesor i zhvillimit ekonomik ka qenë bujqësia e blektoria. Si 

pjesë e Bashkisë Vorë, kjo qendër administrative ka prioritet zhvillimin e 
biznesit, zhvillimin e turizmit, promovimin e produkteve vendase, rritjen 

https://sq.wikipedia.org/wiki/Nj%C3%ABsia_administrative_Prez%C3%AB


5 
 

e aktiviteteve argëtuese-sportive e turistike të lidhura në mënyrë të 
drejtpërdrejtë me elementët natyrore dhe kulturore. Krijimi i mundësive 
zhvillimore me ndikim pozitiv e tërheqës për vizitorët.   

 

Njësia administrative Bërxullë 
 

Njësia administrative Bërxullë, pjesë e bashkisë Vorë, sipas të dhënave zyrtare të Gj. 
Civile ka 10.700  banorë. Bërxulli është një fshat i bukur me terren kodrinor-fushor. 
Gjendet 6.1 km largësi nga Bashkia Vorë.  

Njësia administrative Bërxull ka një sipërfaqe prej 5.6 km². Kodrat arrijnë 

lartësinë deri në 150 m, pyjet zënë një sipërfaqe të konsiderueshme; Pyjet në 
Bërxull zënë 5.75 ha; Kodër Domje-1.75 ha. Kodër Bërxulli njihet për blloqe të 
ullinjve shekullorë ashtu si Kodrat e Vorës, Preza e Marikaj. Relievi i saj përbëhet 
nga lumi Limuth gjatësia 2 km, rezervuari Zajca që ndodhet në Kodër Bërxull. 

Njësia administrative Bërxullë gjendet në qendër të fshatit rreth 1.6 km në të 
djathtë të autostradës Tiranë –Durrës nga ura e Limuthit. Territorin e Bërxullit e 
përshkon rruga nacionale Qafë-Kashari - Rrinas 1.3 km nga Qafa e Kasharit.  

Janë bërë investime nga Bashkia Vorë në Bërxullë e Domje duke rikonstruktuar 
Kopshtet sipas standarteve bashkohore dhe investim madhor për rrugën e Bërxullit 
e në vazhdim në zonën e Domjes 1 dhe Domje 2.  

 

Misioni  
Sigurimi i qeverisjes vendore sa më afër qytetarëve, nxitja dhe mbështetja e 
biznesit mbështetur në ligje e standarte të B.E, duke synuar zhvillimin e 
qendrueshëm ekonomik-shoqëror, arsimor-shëndetësor për komunitetin në 
gjithë njësitë administrative të bashkisë sonë. 

 

 

https://sq.wikipedia.org/wiki/Nj%C3%ABsia_administrative_B%C3%ABrxull%C3%AB

 Prioritetet dhe sfidat e Bashkisë Vorë.  
 
 

1. Kryefjala e punës së institucionit tonë është krijimi i së 
tashmes dhe të ardhmes së qëndrueshme të barabartë për të 
gjithë. 
 

- Zhvillimi i qëndrueshëm social-ekonomik vazhdon të jetë prioriteti dhe 
sfida e qeverisjes sonë vendore, e cila çon në rrugën e krijimit të një jete 
më të mirë të familjeve në komunitetin tonë rajonal. 

- Qëndrueshmëria e zhvillimit ekonomik realizohet nëpërmjet studimit 
dhe implementimit të projekteve që gjenerojnë vende pune në nivel 
vendor. 

- Institucioni ynë do t’u ofrojmë qytetarëve një qeverisje vendore model 
me principe të larta njerëzore e ligjore.   

- Ofrimi i shërbimeve cilësore në fusha e sektorë të ndryshëm të jetës. 
- Bashkia nga fondi i saj, ndihmon me grande të vogla individë me 

diagnozë të veçantë, për ti ardhur në ndihmë të sëmurit dhe familjes.  
-  

 
 

2. “Rritja e cilësisë së jetës për qytetarët” është sfida e qeverisjes 
sonë. 
 

- Hapja e vendeve të reja të punës, nxitjen e biznesit, forma e metoda të 
tjera për të thithur sa më shumë projekte e investime në fusha të 
ndryshme të bujqësië, agroturizmit dhe sektorë të tjerë të ekonomisë.  

- Përmirësimin e infrastrukturës në gjithë territorin e saj, për të 
përmirësuar të cilësisë e shërbimeve të konsumatorëve.   

- Nxitjen e biznesit privat ekzistues dhe të rinj, sidomos për gratë, 
moshat e reja.  

- Klimë bashkepunimi me biznesin, inkurajimin e sektorëve të artizanatit 
dhe të kulturës kulinare.  

- Shfrytëzimi resurve dhe potencialeve turistike që rajoni ynë ofron, për 
turizmin e natyrës, agroturizmi, turizmi kulturor etj.  



7 
 

- Inkurajimi i fermerëve për kultivimin e prodhimeve vendase, ndikon 
dukshëm në rritjen ekonomike të familjeve bujqësore. Duke organizuar 
panaire promovuese të produkteve të vajit të ullirit dhe të verës, duke 
shrytëzuar anët e forta dhe identifikuar subjektet, për të qenë gjithmonë 
konkurues në treg.  

- Sfidë në të ardhmen do të zhvillimi i tregjeve të specializuara për 
turizmin si: produktet bujq-blektorale, gjuetinë, peshkimin, bletari, 
alpinizëm, kulinari, arkeologji, festival etj.   
 

3. Informimi dhe komunikimi  

- Sektori më prioritar i punës sonë. E drejta e informimit është një nga të 
drejtat themelore të njeriut i përcaktuar me ligj.  

- “Informimi është Fuqia jonë”.  Bashkia Vorë punon sipas një strategjie të 
qëndrueshme të informimit, komunikimit dhe pjesëmarrjes së 
qytetarëve në proceset vendimmarrëse me të gjitha mjetet dhe metodat 
e komunikimit. 

- Informimi dhe përfshirja sa më e madhe e qytetarëve në vendimmarrje, 
është një nga objektivat kryesore Bashkisë Vorë.  

- Përmirësim i cilësisë së shërbimit, komunikim professional dhe me etikë. 
Informim dhe komunikim transparent me qytetarët.    

- Marrëdhëniet e mira me publikun ndikojnë në mënyrë të drejtpërdrejt në 
përmirësimin e qeverisjes vendore. 

4. Turizmin: mbetet prioriteti strategjik afat mesëm e afat gjatë.  

 

- VORA - në 2020 do të jetë një destinacion turistik tërheqës, autentik dhe më 
mikpritës në Shqipëri, bazuar në përdorimin e qëndrueshëm të potencialeve 
natyrore, kulturore dhe historike të arritshme lehtësisht nga tregjet vendase 
dhe europiane.  

- Prioritet i Bashkisë sonë për ta bërë Vorën destinacion turistik, sepse ky 
sektor zhvillimor luan rol kryesor në ekonomi, duke krijuar vende pune 
dhe mjedis tërheqës për investitorë vendas dhe të huaj.  

- Turizmi i ngjanë një miniere të fuqishme, pasuritë e të cilës shtohen dhe 
zhvillohen çdo ditë.  

- Po punohet me të gjithë sektorët e shërbimeve dhe së shpejti bashkia do 
të ketë “Guidën Turistike- VORA” për tu njohur me resurset natyrore, 
destinacionet turistike dhe për ta zhvilluar këtë sektor jetik. 

- “Promovimin e Turizmit të Brëndshëm – Interland, “Rruga e Ullirit dhe e 
Verës”, në bashkpunim me AZHR/2 dhe bashkitë fqinje, Tirana, Kruja, 
Durrësi, merr rëndësi të veçantë për të tërhequr vëmendjen gjithë rajonit 
por dhe turistëve të huaj.  

- Identifikimi objekteve dhe monumenteve natyrore, historiko-kulturore 
me vlera të veçanta në rajonin tonë dhe ndërgjegjësimi i komunitetit për 
këtë pasuri dhe trashëgiminë shekullore.  

- Puna sipas projektit të 100 fshatrave për rikonstruksion dhe investime 
në Prezë dhe Marikaj. 

- Në ndihmë të këtij projekti bashkia po përgatit një fletë–palosje 
informuese, për njohjen dhe frekuentimin e destinacioneve turistike në 
territorin tonë.  
 
 

5. Bujqësia dhe shërbimi Veterinar. 
 

Bujqësia prioritet i përhershëm i bashkisë sonë është baza e zhvillimit ekonomiko- 
social e kulturor e sotmja dhe e ardhmja e komunitetit.  

Në Sektorin e Bujqësisë: 

- Organizimi i punës në mënyrë perfekte në shërbim të komunitetit, me 
etikë profesionale, korrektësi, transparencë.  

- Po punojmë sipas Planit Ndërsektorial të Bujqësisë, përparësi marrin 
kërkesat e vazhdueshme që komuniteti ynë ka në drejtim të paisjes me 
dokumentacionin e tokës.  

- Bashkia Vorë e vlerëson çertifikimin e pronësisë si një moment të 
rëndësishëm për vazhdimësinë e procesit të zhvillimitë të pronave të 
paluajtshme. 

- Regjistrimi i një pasurie siguron pronarin dhe i jep mundësi reale për të 
gjetur shtigje të reja zhvillimi. Mundësi që të aplikojë pranë bashkisë për 
tu paisur me leje ndërtimi, për ta shitur, për ta dhënë me qera etj.   

- Puna me eficensë të sistemit të vaditjes, mirëmenaxhimin e aseteve 
publike si; pyje, kullota, prona publike dhe krijimin nga ato, të të 
ardhurave vendore.  

- Nxitja e shtimit të sipërfaqeve me ullishta, vreshtari dhe pemtari.  
- Një rëndësi të veçantë merr përdorimi i kultivarëve dhe hibridëve 

autoktonë, sepse janë shumë të përshtatur me kushtet e mjedisit të 
vendit tonë.  

- Prioritet e vëmëndje të veçantë merr kultura e ullirit. Sektori i bujqësisë 
po harton fushata ndërgjegjësuese me fermerët në disa zona mbi 
kalendarin e shërbimeve ndaj ullirit. 

- Bima e ullirit përbën pa ekzagjerim një kapital potencial i cili kërkon si 
investim fillestar shpenzime: në plehërime, punime, krasitje, spërkatje, 
krahë pune, investim i cili na çon në fitime të konsiderueshme dhe të 
rregullta vjetore. Pra mesazhi është “Çdo bimë ulliri është rezervë 
potenciale që sjell para”.  

- Vreshtaria është një burim i rëndësishëm për të ardhurat e familjeve 
bujqësore, sepse është kulturë bujqësore autoktone dhe shumë e 
përshtatur në rajonin tonë. Ajo siguron rendimente të larta dhe fitime të 
konsiderueshme për aktivitetin bujqësor në territorin administrative.  

- Një grupim më vete janë kantinat e prodhimit të verërave dhe pijeve të 
tjera alkoolike, të cilët ushtrojnë aktivitet në bashkinë tonë. Aktualisht 
janë tërheqëse për vizitorët vendas dhe të huaj, pasi këto ofrojnë 
dekustim verërash, ambjente çlodhëse, ushqime me gatime autoktone të 
cilët përdorin prodhimet bujqësore – blektorale të fermave të zonës.  

- Bashkia i ka kushtuar vëmëndje të veçantë me ofrimin e infrastrukturës 
rrugore sa më pranë këtyre kantinave dhe do të vazhdojë të ofrojë 

shërbime dhe investime të tjera në favor të lehtësimit të aktivitetit të 
këtyre bizneseve të kërkuara.  

- Burimet ujore, pyjet dhe kullotat e zonës së bashku me basenet do 
shërbejnë si zonë atraktive, të kthehen në një park vendor që do ti 
shërbejë popullsisë së Vorës, por edhe turistëve vendas e të huaj. 

- Do të punojmë për hartimin e planeve të zhvillimit të agroturizmit në 
zona pyjore dhe pranë rezervuarëve të cilat janë zona me interes dhe 
tërheqëse për vizitorët vendas dhe të huaj.  

- Një ndër prioritetet tona do të jetë puna për kullimin dhe vaditjen si 
procese shumë të rëndësishme për mundësimin e ushtrimit të aktivitetit 
bujqësor në parcelat që ndodhen në territorin e bashkisë sonë.  

 

Shërbimi Veterinar dhe Konsumatori: 

 

- Puna e mjekëve veterinarë dhe specialistëve në bashkepunim për rritjen 
e kërkesës sanitaro-veterinare në pikat e therjes së mishit dhe tregtimit 
të tij, sipas standarteve të B.E-së. 

- Inspektim dhe kontrolle të vazhdueshme për produktet ushqimore me 
origjinë shtazore si, mishi dhe produktet e tij, bulmetrat, prodhimet e 
detit, vezët, etj me qëllim që konsumatori të blejë dhe përdorë prodhime 
të sigurta.  

- Mbajtja nën kontroll e gjendjes epizotike të rajonit, kontrolli dhe ruajtja 
e shëndetit të kafshëve në funksion të mbrojtes së jetës së 
konsumatorëve.  

- Informim dhe ndërgjegjësim me komunitetin në lidhje me sëmundjet 
infektive dhe rreziku prej tyre.  

- Informim e sensibilizim për njohjen parimeve bazë mbi të drejtat, 
përgjegjësitë, tregu dhe konsumatori, etj.  

- Aktualisht bashkia Vorë ka realizuar një bashkepunim më bashkinë e 
Tiranës dhe të Kamzës, për shfrytëzimin e përbashkët të një tregu të ri 
të ngritur në zonën e Laknasit, I cili do të përmirësoi cilësinë e tregtimit 
të mishtit dhe nënproduktet e tij.    

- Mbetet sfidë tregu i “gjësë së gjallë” dhe “ndërtimi i thertores” me kushte 
bashkëkohore brënda teritorit të bashkisë.  

- Investim dhe ndërmjetësim për ndërtimin e një pike grumbullimi për 
prodhimet bujqësore e blegtorale, me parametrat dhe standartet e 
kohës.  

 
6. Urbanistika dhe ndërtimi 

 
- Hartimi i planeve urbanistike tërësore në përputhje me kuadrin ligjor 

aktual të konsultimit publik dhe transparenca e planeve urbanistike do 
ndihmojnë në mbrojtjen e qytetit nga ndërtimet abuzive me apo pa leje. 

- Realizimi i objektivave sipas planeve të paracaktuara. 
- Bashkepunim i frytshëm ndërsektorial 

 

7. Transparencë ndaj komunitetit. 
 

- Transparencë ndaj komunitetit si qeverisja më e afërt me qytetarin, duke 
përfshirë të gjitha qendrat administrative. Kjo realizohet me pjesmarrjen 
e gjërë në vendimmarrje, me takimet publike, informime dhe forma të 
ndryshme me efikasitet.  

- Njësitë administrative po koordinojnë punën me qëndrën për zgjidhjen e 
problematikave në kohë reale për konsumatorët. Publikim dhe informim 
me të njëtin model si qendra e bashkisë në njësitë administrative.  

- Informimi dhe ndërgjegjësimi i qytetarëve për taksat vendore njohja me 
qëllimin e përdorimit nga institucioni i tyre. 

- Respektim dhe zbatim i të drejtave të njeriut në nivel vendor. 
 

8. Ndërtimi dhe funksionimi i database-ve.  
 

- Puna në çdo sektor, për të rritur rezultatin e punës së kryer.  
- Pasurimi dhe përditësimi i faqes zyrtare, me pjesën njohjes ligjore, të të 

drejtave dhe përgjegjësive që ju takojnë me ligj.  
- Shpallje të neneve të veçanta informuese, ndërgjegjësuese për qytetarët.   
- Informim dhe publikime sipas rasteve. 

 

9.  Pronat publike.   

- Ndër objektivat e këtij sektori janë: regjistrimi i pasurive publike dhe 
marrja e çertefikatave. 

-  Aplikim i pasurive publike të transferuara Bashkisë Vorë nga njësisë 
administrative.  

- Mbyllja e procedurave të transferimit me M. Brëndshme të pasurive 
publike në njësinë administrative Bërxull, marrja e listave përfundimtare 
të pasurive.  

- Prioritet është administrimi dhe menaxhimi i pronave dhe rezervuarëve. 
- Sipas Planit Rregullues të Territorit po punojmë për të krijuar dy zona 

zhvillimi vendor e rajonal, për të krijuar në të ardhmen parqe natyrale të 
pozicionuara në Shargë, Marqinet, Palaq, Maminar-Radë dhe zona tjetër 
Picar, Gjokaj, Kuç, Ndroq deri në Shahinaj e Shtrazë të Qarkut Durrës në 
bashkpunim. 
 Rezervuarët nga pikpamja e menaxhimit ekonomik do jenë një mundësi 
e madhe agro-turistike duke investuar në sektorë prioritarë. 
 

10.  Arsimi dhe Shëndetësia.  
 

- Në Bashkinë Vorë me 3 qendrat administrative ushtrojnë veprimtari 
aktive 13 shkolla, nga këto: 3 Shkolla të Mesme 1 në Vorë, 1 në Prezë, 1 
Domje. Janë 10 shkollat 9-vjeçare, 6 kopshte. Të gjitha qëndrat 
administrative kanë qendra shëndetësore dhe në çdo fshat merret 
shërbimi.  

- Në varësi të buxhetit, aktual do rikonstruktohen sipas nevojave shkolla, 
kopshte e qendra shëndetësore. 

- Orientimi drejt hartimit të programeve për arsimin professional në 
shërbim të zhvillimit rajonal do të bëjë më funksional procesin mësimor 
dhe edukativ.  

- Investime për rrikonstruksionin e plotë të Kopshtit të Vorës, Bërxullit 
dhe Domje. Ndërtimin e shkollës 9-vjeçare në Kuç.  
 

11.  Zhvillimi ekonomik vendor.  
 

- Bashkia Vorë po punon sipas Planit Strategjik të Përgjithshëm Vendor 
(PPV), që përfshin në mënyrë të harmonizuar zonën urbane dhe rurale i 



13 
 

cili garanton zhvillimin e qëndrueshëm të vendit dhe garanci për 
investitorët, bizneset vendas dhe të huaj.  

- Në teritorin e Bashkisë Vorë me gjithë qendrat administrative të saj, 
ushtrojnë aktivitetin e tyre privat 1175 subjekte, të specifikuara si më 
poshtë: Vora 335 subjekte të Biznesit të Madh, Preza 85, Bërxulli 43 në 
total 463. Biznesi i Vogël: Vora 456, Preza 105, Bërxulli 15, gjithsej 712 
subjekte. Puna studimore dhe implementimi i projekteve do sjellin 
gjenerimin e vendeve të punës në nivel vendor. 

- Krijimi i klimës së bashkpunimit me biznesin, në funksion të rritjes së 
punësimit.  

- Mbrojtjen dhe ruajtjen e mjedisit, duke garantuar ruajtjen e resurseve 
natyrore për një zhvillim të qëndrueshëm për komunitetin tonë. 

-  
 
 
 

12.  Trashëgimia natyrore, kulturore e historike e rajonit tonë.   
 

- Vizioni ynë, vlerat e mrekullueshme të thesarit të “Blertë natyror”, të 
burimeve historike, kulturës, mjediset turistike që posedon ky rajon, do 
shndërrohen në destinacion të vërtetë tërheqës për të gjithë.  
  

- Monumentet dhe biomunumentet si pemë e drurë shekullorë në 
territorin administrativ janë të shumta, po radhisim disa: Ullinjë 
shekullorë: Kuçit, Marikaj, Prezës, kodrave të Vorës, Druri i bukur në 
Gërdec, Qarri ose Rrapi i Picarëve dru 500 vjeçar, Qarrat e Domjes etj.  

- Monumentet historiko-kulturore-fetare. Kalaja historike Prezës, muret, 
bedenat, kulla e sahatit. Xhamia ekzistuese në Prezë e ngritur mbi 
themelet e kishës. Shkolla “Shaban Sheshori” mbi 100 vjeçare. Muret e 
kishës së Kuçit (Shtorthi apo Shën Todri), si monument historik e 
kulturor, shpresojmë të bëhet objekt i studimeve arkeologjike për të 
thënë lashtësinë e saj.   

- Dëshmi e së kaluarës historike janë ndërtimet e reja mbi kishat e vjetra 
të xhamive në Picar, Gjokaj, Marikaj, Budllës, Bubqit, Marqinet, janë urat 

dhe banesat e vjetra si, Vila e Beut, banesa e vjetër e Hoxhë Subashit e 
Liman Marës në Marikaj etj.  

 

 

 

 

 

Shënim: Duhet përditesuar me te rejat e dy viteve te fundit 

 

Punoi me te dhënat: Fatmira Biçaku  


	4. Turizmin: mbetet prioriteti strategjik afat mesëm e afat gjatë.
	- VORA - në 2020 do të jetë një destinacion turistik tërheqës, autentik dhe më mikpritës në Shqipëri, bazuar në përdorimin e qëndrueshëm të potencialeve natyrore, kulturore dhe historike të arritshme lehtësisht nga tregjet vendase dhe europiane.
	- Identifikimi objekteve dhe monumenteve natyrore, historiko-kulturore me vlera të veçanta në rajonin tonë dhe ndërgjegjësimi i komunitetit për këtë pasuri dhe trashëgiminë shekullore.
	- Puna sipas projektit të 100 fshatrave për rikonstruksion dhe investime në Prezë dhe Marikaj.

